
VADER, DIE UUR HET GEKOM

 Dankie, Broer Joseph. Dankie. Sal ons bid?
2 Ons Vader, ons dank U, vandag, vir die Here Jesus, vir Sy
genade aan ons, dat toe ons nog sondaars was, Christus in ons
plek gesterf het, om ons, ongoddelike mense, te regverdig en ons
terug te bring na gemeenskap met die Vader, deur die versoening
deur Sy Eie Bloed op Gólgota, waar Hy dit so vrylik vir ons almal
gegee het. En, vandag, geniet ons hierdie voorregte, omdat Hy
gewillig was.
3 En nou, Vader, mag ons gewillig wees om hierdie groot
seëning met ander te gaan deel. Help ons om U beter te leer
ken deur hier bymekaar te kom vanmiddag, want ons vra dit in
Christus’ Naam. Amen.

Sit maar.
4 Bly om vandag, ons gasheer pastoor, Broer James Jones, van
Indianapolis, daaragter te sien. So bly, en die broer van Spindale,
ook; Broer Winston Hare van Kalifornië. Ek glo net deur te kyk,
het ek Broer Sothmann hier gesien, wat laas van—van bo in
Kanada was, waar ons pas die groot byeenkoms daarbo gehad
het. En baie ander vriende wat oral sit. Dis beslis ’n voorreg,
vandag, om met so ’n skare mense te praat, saam met wie ek
verwag om ’n Ewigheid te spandeer, in Heerlikheid. En het die
voorreg vandag om te staan en met julle te praat en gemeenskap
te hê met julle rondom die Woord van God. En dit is beslis ’n
voorreg om dit te doen.
5 Nou, gisteraand het ons ’n wonderlike tyd in die Here
gehad, die Heilige Gees het regtig Sy seëninge oor ons uitgestort
gisteraand, op ’n geweldige manier. En vanaand gaan ons die
outydse gebedsry hê wat ons altyd jare gelede gehad het. Want
ons gaan…Dis, ek sou vanmiddag ’n tydjie met julle praat,
gemeenskap hou met julle oor die Woord, en dan, vanaand weer
praat. En partymaal kom die—die salwing van die Heilige Gees
vir daardie Goddelike visioene nie soos hulle moet, as jy bietjie
ontsteld is nie. Nie by…Ek bedoel nie ontsteld nie, ek bedoel
ooropgewonde of iets, werk dit blykbaar net nie reg nie. So Broer
Joseph, ek het vir hom gesê ek wil graag een aand daarvan hê
voor ek vertrek. En hy was so genadig om dit vir ons te gee en om
dit so te hê.
6 En nou, verwag ek dat God baie van die siekes en beproefdes
sal genees. Ek gaan die kêrels vra of—of hulle sal voortgaan en
in elk geval die gebedskaarte sal uitgee, ’n groot getal van hulle
vanaand, sodat ons orde in die gebedsry kan hou om die siekes
te laat deurkom. So as julle enige geliefdes het wat gebed nodig

het, en julle glo dat “deur hande op te lê” God se genesingskrag
vir die siekes vandag is, wel, bring julle hulle uit vanaand, want
ons verwag om ’n groot skare van hulle deur die ry te kry.
7 En nou, dis so ’n kort tydjie wat ons het om te preek, en
so ’n…soveel om oor te praat. Solank as wat ons oor die Here
Jesus praat, het ons baie om oor te praat, hoe elke Woord so
geïnspireerd is. En ek gaan vir Pastoor Joseph vra of hy sal
gereedmaak om ’n teks vir my te lees, of—of, Skriflesing, omdat
ek…iets anders net nou in my gedagte opgekom het, en ek net
die Nuwe Testament by my het, so ek wil hê hy moet lees ’n…
vir ’n agtergrond, uit die Ou Testament, Twee Kronieke 18:22-
27. Ek gaan hom vra om hierdie vir ons te lees, en julle mag
dit saam met hom lees, as julle wil, as ’n agtergrond vir my
teks vanmiddag. [Broer JosephBoze sê: “TweeKronieke?”—Red.]
18:22 tot omtrent—omtrent 27. En mag die Here Sy seën nou voeg
by die lees van Sy Woord.
8 Terwyl hy…julle soontoe blaai, gaan ek hierdie broer hier
van Kalifornië vra, het jy enigiets gehoor van die byeenkoms
waarnatoe ons gaan, watter tyd ons daar in jou stad gaan wees,
in Oakland en daardeur? Die broers het dit ’n paar dae gelede
uitgewerk, en ek…[’n Broer antwoord dat hy nieweet nie—Red.]
Ja, meneer. Wel, dankie, broer. Ja, goed. Dankie. Ek het net
gewonder, dit sal wees…Ek dink ons moet ooswaarts gaan
ná Idaho in November en Desember, en daar kom in Januarie
of Februarie, dink ek is dit, laaste van Januarie, die eerste
van Februarie, enigeen, hierdie ander deel moet hierbo in die
ooste wees. Of liewer, hulle gaan dit vir die Weskus gee en dan
ooswaarts gaan. Maar ek hoop om jou daar te sien, broer, van
daardie wonderlike onderrigting te hoor. Goed, Broer Joseph.
Uh, 22ste tot 27.
9 [Broer Boze lees die volgende Skrif, uit TweeKronieke 18:22-
27—Red.]

[En nou, kyk, dieHERE het ’n leuengees in diemond van
hierdie profete van u gegee, terwyl die HERE tog onheil
oor u gespreek het.]
[Daarop kom Sedekía, die seun van Kanaäna, nader,

en slaan Miga op die kakebeen, en sê, Langs watter weg
het die Gees van die HERE van my af weggegaan om met
jou te spreek?]
[En Miga antwoord, Kyk, jy sal dit sien op dieselfde

dag as jy van kamer tot kamer sal gaan om jou weg te
steek.]
[Maar die koning van Israel sê, Neem Miga en bring

hom terug by Amon, die owerste van die stad, en by Joas,
die seun van die koning;]
[En julle moet sê, So spreek die koning, Sit hierdie

man in die gevangenis en spysig hom met brood



VADER, DIE UUR HET GEKOM 3

van verdrukking en water van verdrukking, totdat ek
behoue tuiskom.]
[Daarop sê Miga, As u ooit behoue tuiskom, dan het

die HERE nie deur my gespreek nie. Verder sê hy, Volke,
luister almal saam.]

10 Nou, in die—die 17de hoofstuk van Johannes, lees ek vir
’n teks:

Dit het Jesus gespreek, en het Sy oë na die hemel
opgehef, en gesê, Vader, die uur het gekom;…
Enmag Hy Sy seëning voeg by SyWoord.

11 Vandag, gedink om hierdie as ’n platform te gebruik, die lees
van dieWoord wat…uit die Ou Testament, as ’n platform vir die
teks in die Nuwe Testament, en bid dat God ons die konteks sal
gee terwyl ons op Hom wag.
12 Hierdie tyd in die Ou Testament was ’n—’n…dit was ’n baie
onstabiele tyd. Nou, Jósafat was die koning van Juda op daardie
tyd, terwyl Agab die koning van Israel was op daardie tyd; hulle
was verdeeld. En enige tyd waar, wanneer ons verdeeld is, kan
ons soek vir moeilikheid. Ons moet verenig wees, en dan sal ons
staande bly.
13 En, maar Jósafat was ’n—’n regverdige man, ’n goeie man. Hy
het ’n goeie opvoeding gehad en baie voorbeelde, soos wat ons
vandag gehad het. Hy het sy vader, Asa gesien, hoedat, toe Asa
die Here gedien het, Godmet homwas; maar toe Asa nie die Here
gedien het nie en hardkoppig geraak het, hetGod homverlaat.
14 Maak nie saak hoe lief die Here ons het, en hoe lief jy die
Here het nie, wanneer jy ophou om die Here te dien en te aanbid,
onthou dan net, kan jy verwag dat probleme gaan begin. Want
God het eenkeer vir Dawid gesê: “Jy is ’n man na My Eie hart.”
En toe, toe Dawid gedoen het wat verkeerd was, moes Dawid
maai wat hy gesaai het. En ons…Hy het nooit vir ons gesê dat
ons na SyEie hart is nie, so ons sal waarlikmaaiwat ons saai.
15 Maar gedurende hierdie tyd, het Asa ’n siekte van sy voete
gekry, en hy is daaraan dood, omdat hy nie die Here gevra het
vir Goddelike genesing nie; hy het net na die dokters toe gegaan.
Hy wou nie die Here vra nie; hy was te hardkoppig. En hy het
net ’n punt bereik waar hy begin luister het na ’n paar moderne
sienings en nie geglo het nie, miskien, of hy het nie geglo dat die
Here genees het nie, so hy het die Here oor niks geraadpleeg nie.
Hy het gedink: “Wel, my dokter kan my nie help nie; dit help nie
om iemand anders te vra nie.” So die Bybel sê hy het geslaap. Hy
is na die grafte van sy vader geneem…sy vaders, en daar het
hy gerus.
16 En nou het Jósafat, sy seun, wat opgestaan het om sy plek
te neem, ’n goeie agtergrond gehad om op terug te kyk, om te
sien dat, as ’n man sal wandel vir God en met God sal wandel,

God saam met die man sal wandel. Maar wanneer daardie selfde
individu sy rug op God draai, dan laat God hom net vir homself
sorg. En ons vind uit dis—dis baie droewig wanneer ons vir
onsself moet sorg.
17 Ek probeer nooit op my eie wysheid vertrou nie, want ek het
niks. Ek is so bly dat ek nie het nie. As ek bietjie gehad het,
sou ek miskien probeer het om daarop te vertrou. Maar die Here
het net gesorg dat ek niks gehad het nie, sodat ek net op Hom
kon vertrou. En ek dink dit sou net goed wees as ons dit bietjie
probeer het, en julle? Nie net ons eie idees oor dinge neem nie,
maar net plegtig rus op SO SPREEK DIE HERE. Moet dit nie
probeer uitdink nie, want jy kan dit nie uitdink nie. As jy dit
kan uitdink en presies sien hoe dit gaan wees, sou dit nie meer ’n
geloofsdaad wees nie.
18 Geloof is wat jy nie sien nie; dis wat jy glo, wat jy nie…jy
sien dit nie, maar daar’s Iets binne-in jou, wat dit sien. En dis
God wat binne-in is, wat sien dat Sy Eie Woord gemanifesteer
word. Maar jy kan dit nie uitdink nie. Ek net…Daar’s geen
manier om dit te doen nie. God kan nooit uitgedink word nie,
want Hy is bo denke verhewe; Hy’s God. En ons vat net wat Hy
sê daaroor en noem dit die waarheid.
19 Nou, in hierdie konvensie vandag, en terwyl hierdie aan die
gang is, en hierdie groot gemeenskap het, het ek soort van gedink,
miskien dat, net ’n paar woorde van hoe om aan die mense voor
te stel; want wetende dat die meeste van julle hier, ver voor my is
wanneer dit kom by—by die onderrigting van die Skrif. En ek—ek
weet met sekerheid, dat daarmans hier sit wat, goeiste, langs wie
ek gering voel om te staan. Maar siende dat—dat ons met mekaar
geassosieer is, wil ek graag my siening gee van wat dit is, en—
en my waarskuwing, aan diegene wat weier om in God se weg te
wandel, wat Hy vir ons verordineer het om in te gaan.
20 Nou, gedurende hierdie tyd was Agab koning van Israel, en
hy was baie onverskillig. Ons het sulke mense vandag, wat ek
soort van ’n grenslyn gelowige sal noem. Hy gaan net saam met
enige rigting wat die—die wind waai. En glo, vandag, noem ons
dit “sendinggallop.” En net enige rigting wat die wind waai, het
hulle hulle seil gespan om daarmee saam te gaan. Die Bybel wil
nie hê ons moet so wees nie. Hy wil hê ons moet standvastig,
onbeweeglik, altyd gevestig wees, ons seile na Gólgota gerig hê.
As die wind anderkant toe waai, daar’s ’n manier om daardie
siel te beweeg, of skip, en daardie wind te maak, al kom dit reg
in jou gesig, kan jy reguit in die wind inseil; dis hoe jy jou seil
span. Daar’s dit.
21 En ons het ons koers gestel op Gólgota, en maak nie saak
in watter rigting die wind waai nie, ons kyk steeds na Gólgota,
of dit teenoorgesteld is, of wat dit ook al is, ons is steeds gerig
op Gólgota. Dis die ware gelowige. En dan is ons nie rondgewaai

deur elkewind van doktrine, en ditwat inkom, en datwat inkom,
en hierdie wat gebeur nie; ons het net een vaste koers; dis reguit
na Gólgota.
22 Ek dink dis wat God bedoel het toe Hy deur Judas gespreek
het, en…daar oorkant, en gesê het: “’n Wolk sonder reën,
dwalende sterre…”wat net ronddwaal. Dis—dis nie reg nie; ons
moenie dit doen nie. Ons behoort net…Wanneer ’n Christen
eers wedergebore is in die Koninkryk van God, is sy liefde, sy
lewe, alles gevestig op Christus. As hy net ’n bietjie slim is, as jy
nie dophou nie, sal hy dit alles oorkant op geleerdheid plaas en
afgaan op ’n baie koue, formele, en onbetrokkenheid, en alles,
een of ander teologie, of een of ander verklaring van Griekse
woorde.
23 Ek het ’n man ontmoet, hier ’n tyd gelede, en hy het gesê:
“Billy, ek het pas ’n sekere Griekse woord geleer. Ek was vir vyf
jaar daarop, om te probeer om die ware betekenis van hierdie
Griekse woord te leer.” Gesê: “O, toe ek dit gekry het, was dit so
’n seën.”

Ek het gesê: “Jy het vyf jaar geneem om een Griekse woord
te leer?”

“Ja.”
24 Ek het gesê: “In daardie vyf jaar, deur God se genade, het ek
’n halfmiljoen siele vir Christus gewen, sonder om enige Griekse
woord te ken.” So dis, dis nie wat jy ken nie, is vir Wie jy ken:
Om Hom te ken, is Lewe. En ons het soveel tyd spandeer op dié
dinge wat dwaasheid is. Net, ek bedoel nie dwaasheid nie, wat
dit ons glad nie help nie. Wanneer jy wel weet, wat help dit jou?
Niks. So jy beter Hómmaar liewer ken.
25 En dan as hy raak, hierdie persoon wat gerig is op Christus,
as hy net ’n bietjie senuweeagtig of emosioneel is, as jy nie
daardie individu dophou nie, sal hy na hierdie kant toe wegdryf,
na fanatisme. En hy sal word ’n gewone…net elke rigting wat
die wind waai, hier gaan hy. Oral waar die geraas vandaan kom,
wel, hy sal dit volg.
26 Maar jy wil nie dit hê nie. Een is net so teenstrydig as die
ander een. Maar ons wil gerig wees op Christus, en net daar. Kyk
na die Lam van God. Kyk en lewe.
27 Nou, en so het Jósafat gesien, toe sy vader opGod vertrou het,
dat God hom geseën het. En hy het gesien dat Agab weggedraai
het vanGod af, omdat sy vrou nie wou hê hymoetWoensdagaand
kerk toe gaan nie, ensovoorts, julle weet. So hulle het uitgevind
dat hy ’n louwarm, lafhartige, onderdrukte geword het.
28 Julle weet, ek reken, as ek nie in Christus geglo het nie, sou ek
heeltemal teen Hom gekant gewees het. En ek glo ek sou myself
uitspreek, en ek in my hart teen Hom was en Hom nie geglo het

nie, as ekmyself teen Hom soumaak, Hymymeer sou respekteer,
aswatHy sou as ek ’n lafhartige rondgegooide souwees. Dis reg.
29 Ek glo dat selfs in menslike lewe…Jy neem ’n vrou, ’n jong
dame…Nou, ons is net ’n skool, ’n klas. ’n Jong dame, sy mag
dalk nie mooi wees nie, maar as sy ’n regte dame is, en sy bly op
haar plek as ’n dame, weet julle sy sal meer gerespekteer word
as ’n mooi vrou, wat nie op haar plek bly nie. Sien? Dis reg.
Want dis…Enige man wat ’n ons manlikheid het, sal daardie
opregtheid en getrouheid respekteer.
30 En dan, as ons ’n Christen word, moet ons al die getrouheid,
en respek, en eer aan die Here Jesus Christus betoon. En dan, as
ons dit nie doen nie, en dit nie glo nie, moet net nie lafhartig wees
daaroor nie, laat net die wêreld weet waar jy staan; dis die beste
manier. En dit sal ’n groot dag wees wanneer die kerk daardie
punt bereik, sy lidmate, liewer. Dat of…Dit óf vír Christus,
óf téén Christus sal wees. Dan sal die hele wêreld weet waar
jy staan.
31 Ek hou nie daarvan dat enigiemand my op die skouer klop
en sê: “Nou, Broer Branham, ek is regtig lief vir jou.” Wanneer
hy weet ek weet die teenoorgestelde (Sien?), hy—hy weet dat ek
die teenoorgestelde weet nie. Want, sy gees pas net nie reg nie, en
dit—dit is net nie daar nie. En so, ek—ek, dan, ek verloor respek
vir daardie persoon.
32 Ek—ek hou daarvan om ’n man te sien, as hy gesê het: “Nou,
kyk, ek—ek verskil van jou, daaroor. Ek…”Wel, dan as hy eerlik
is daaroor. Maar Agab was nie daardie soort persoon nie; hy was
een, hy wou—wou op ’n tyd die Here gedien het, en sy vrou wou
iets anders doen; toe het hy na daardie kant toe gedraai, en die
profete laat doodmaak, ensovoorts, een van daardie lafhartige,
op-en-af, in-en-uit; en God kan nooit enigiets met so ’n persoon
doen nie. Hy kon nie in daardie dag, of enige dag, kon Hy ooit so
’n persoon gebruik nie.
33 So ons let op: Maar Jósafat het die resultate gesien van
daardie soort lewe; hy het die resultate gesien van sy vader toe hy
die Here gedien het, teenoor toe hy nie die Here gedien het nie.
So dit alles tesame, en dit in oorweging te bring, het Jósafat in sy
hart voorgeneem om die Here te dien en om te kleef aan die dinge
wat sy vader, Dawid, aan die begin gedoen het. Ek hou daarvan:
“Aan die begin…” het die Bybel gesê.
34 Met ander woorde, hy het teruggegaan na die ou landmerk
toe, en toe het hulle die rye skoongemaak. Dit sou goed wees
vir Pinkster om terug te gaan na die ou landmerk toe. Dit sou
goed wees vir ons almal, om terug te gaan na die ou landmerk
toe en die rye skoon te maak. Wat sou vandag gebeur in ’n…
Ek praat met, ek veronderstel, hoofsaaklik Pinkstermense hier
vanmiddag. Wat sou gebeur as, regtig, die kerk teruggegaan het
na die ou landmerk toe? Jy praat van ’n skoonmaak, daar sou

regtig een in die Pinksterkerk wees; daar sou beslis. Nou, hoeveel
weet dis die waarheid? Wel. sekerlik, ja. Daar sou sekerlik wees
’n…sekerlik, ’n—’n herlewing wat aangaan. O, mense sou so
anders optree, so anders aantrek, so anders praat, en dit sou—
dit sou net geheel en al ’n ander kerk gewees het, as ons sou
teruggaan na die ou landmerk toe, waar ons begin het.
35 Nou, so toe het God hom geseën. God sal enigiemand seën
wat sal teruggaan na die ou landmerk van die Bybel toe en van
die Bybel af begin, nie volgens teologie nie, maar vanaf, of, een of
ander mens-gemaakte teologie nie, maar van ware Bybelteologie
af, en begin van die ou landmerk af en opbeweeg, God sal saam
met jou beweeg.
36 So, God het Jósafat begin seën, en voor jy jou kom kry, het Hy
hom laat vooruitgaan. En hy het al die vestings opgebou, sodat
die onbesnedes en die…nie kon inkom nie. En dis wat die kerke
vandag nodig het, is ’n vesting van die outydse apostoliese leer,
sodat hierdie louwarm, formele, in-en-uit, op-en-af, nie in ons
kerk inkom nie.
37 Wat het ek gesê? Dis reg, egter. Dis reg. Ons het te veel dinge
laat insluip, broers, te veel dinge, waar ons die ou landmerk
van die begin verlaat het, om in te sluip; ons het nooit die kerk
beskerm nie. En nou het ons enigiets daarin. Dis reg. Al die
“ismes” en “hismes” en—en al die res in die kerk, omdat ons nooit
beskerm het met die Woord nie.
38 Ek het vandag by middagete gepraat met Broer duPlessis
en Broer Joseph, en het gepraat oor buitelandse sendings en
’n wêreldwye herlewing, wat, ’n wêreldwye sendingreis, wat ek
gereedmaak om om die wêreld te onderneem, ’n paar aande
in elke stad, elke belangrike stad van die wêreld. Toe, met die
opvolg in gedagte, het ek gesê: “Dis soos…”

Hulle het gesê: “As jy nie opvolgwerk doen nie, dan verloor
jy wat jy—jy gaan soek het.”
39 Soos as ek ’n—’n koeël in my hand gehad het. Ek het julle
vertel wat ’n beroemde koeël dit was, hoe die snelheid van
hierdie koeël sou penetreer op ’n sekere afstand, en wat ’n—’n
—’n loopsnelheid dit het, dit sou trek teen die snelheid van
vyfduisend voet per sekonde, teenoor die outydse geweer wat
miskien sou trek, o, ’n duidend voet per sekonde. Nou, die koeël is
goed, as ek dit…die—die koeël in jou hand plaas, maar wat kan
jy daarmee doen? Jy het nie ’n geweer omdit in te gebruik nie.
40 So, daar het julle dit. Ons moet ’n opvolg hê; ons moet ’n
beskerming hê; ons moet die kerk in orde geplaas hê, aan die
marsjeer, ’n groot front om vorentoe te gaan. Ons verloor net tyd
totdat die kerk daardie soort toestand bereik. Ons sal ’n paar
hier kry, dis waar; maar nie soos ons sou as ons almal een groot
onverdeelde groepmensewas, een yslike groot front nie.

41 Die vyand…In ’n leër as deel van hulle…as die
Kentuckiërs skiet op die Hoesiërs, en die Hoesiërs skiet op die
Kentuckiërs, die Illinois op die Missiouriërs, in ’n oorlog, wel, sal
die leërs net terugstaan en sê: “Laat hulle mekaar doodmaak.”
Maar wanneer hulle almal verenig word, dis wanneer die vyand
sy ore opsteek en vlug. En wanneer die hele groot leërskare van
God hulleself saam verenig onder een banier, die leiding van die
Heilige Gees, en aanbeweeg as die groot Kerk van die lewende
God, dan sal die vyand op die vlug slaan. Hymoet dit doen.
42 En ons sien ons voorbeeld in die Bybel. So, as julle sal
oplet, nadat God hierdie groot man, Jósafat, geseën het, hom
laat vooruitgaan het en alles begin goed gaan het, het hy eendag
gedink hy sal sy buurman, Agab, gaan besoek. En terwyl hy vir
Agab gaan besoek het, gedink: “Wel, ek sal ’n bietjie gemeenskap
hê daaronder.” Nou, daar’s waar hy ’n fout gemaak het, net daar,
want olie en water sal nie meng nie. Dis reg. ’n Gelowige sal ook
nie met ongeloof meng nie; jy moet een kant of die ander wees.
Jy moet standpunt inneem, en daarby bly.
43 So hy het afgegaan om Agab te sien, o, wat ’n ontvangs het
hy nie gekry nie. O goeiste, Agab het ’n os geslag, en skape,
ensovoorts, en lammers, en ’n groot fees voorberei en…Nou,
dis net hoe die vyand inkom. Dis net hoe dit met julle susters
gemaak het. Toe dit begin het, het ’n vrou ingekom, en die
kerk het haar op die rug begin klop, en sy—sy was ’n kort-haar
vrou, en het grimering gedra, en sulke dinge. Voor jy jou kom
kry, het dit geleidelik begin insluip, en nou is die hele kerk
deurmekaar daarmee. Amen. Dis reg. Nou, julle…Moenie laat
dit julle seermaak nie.Maar ons het ’n operasie nodig. Dis reg.
44 En toe die man die punt bereik het wat hy nie meer ’n man
was nie, haar man, en haar dit laat doen het, het dit sy swakheid
getoon. Dis reg. Hy’s veronderstel om die hoof van die huis
te wees.
45 So, maar vandag volg die hele nasie daardie mode. En
Amerika is nie meer regtig Amerika nie; dis nie meer ’n
Christennasie nie; dis ’n vrou se nasie. Ou Isébeltjie gaan
gegrimeer in die straat af, en, broer, mans sal op hulle knieë val
voor haar. Dis reg. Ek weet dit maak soort van seer, maar dis die
waarheid. Ons het die operasie nodig.
46 Nou, dis in die wêreld, met Hollywood. Dis nie net in die
wêreld en Hollywood nie, dis in die Pinksterkerk. Ons is nie
beskerm teen daardie dinge nie. En die pastoor was genoeg van
’n swakkeling om hulle daarmee te laat wegkom. As julle teen
die ding sou uitroep, die hele kerk in een groot, verenigde leër,
dan sou dit al ’n lang tyd terug opgehou het. Maar, o, ons het dit
nou totdat daar geen verskil is nie; hulle doen net enigiets wat
hulle wil: bevryding van vroue, hulle dra hierdie ou vuil vulgêre
kleertjies, en gaan uit op die straat.



VADER, DIE UUR HET GEKOM 9

47 En laat ek net hier iets sê, my dame. Ek hoop julle het my
almal lief, en ek is nie hier om julle te kritiseer nie; ek is net
hier om te weet dat oorkant, by die Oordeelsdag, ek sal moet
antwoord, wanneer ek hierdie dinge weet en hulle nie sê nie; dan
as ek julle wel waarsku, dan is die bloed vanmy hande af.
48 Het julle geweet Jesus Christus het gesê: “Wie ook al na ’n
vrou kyk om haar te begeer, het alreeds owerspel gepleeg met
haar in sy hart.”Weet enigiemand dit? Die By-…En as jy jouself
wulps aantrek, maak nie saak hoe sedig jy dink dit is nie, en op
die straat uitgaan, en een of ander ou sondaar kyk na jou om jou
te begeer, sal jy by die Oordeelsbank skuldig wees aan owerspel
pleeg met daardie man, wanneer hy daarvoor antwoord. Hoekom
is dit? Dit was jy, was die een, wat dit gedoen het; jy het jouself
so voorgestel, so jy is die skuldige. En jy, maak nie saak hoe
maagdelik en suiwer jy gelewe het nie, jy sal skuldig wees voor
God vir owerspel pleeg met ’n sondaar, net asof jy die daad
gedoen het. Jesus het so gesê. Dis nie afgeroomdemelk nie, broer;
dis die waarheid. Dis doringdraad. Maar dis wat God se Woord
sê, dit sny, en skerper as ’n tweesnydende swaard.
49 Ek weet nie of julle pastoor dit sal waardeer, of nie. Maar
ek sê vir jou, my suster, by die Oordeelsbank sal ek daarvoor
moet antwoord, en as ek nie hierdie dinge sê nie…Ek gee nie
om hoeveel mense sê: “bevryding van vroue” nie, dis ’n doktrine
van die duiwel. En dis nie in hierdie Bybel nie. Dis reg.
50 Julle het gesien wat destyds in Rome gebeur het; julle het
gesienwat inGriekeland gebeur het; julle het gesienwat destyds,
lank gelede, in die ou Romeinse kolonies gebeur het met die
Christenkerk, toe hulle begin optree het soos die wêreld. Julle
ken die geskiedenis, of, julle pastoor behoort dit vir julle te leer.
En julle het gesien in elke tydperk wat met daardie oes gebeur
het. En julle sien presies net nou waar dit in die Pinksterkerk is.
So dis tyd om ’n lyn te trek, en ’n vesting te bou, en die waarheid
te preek. Julle het voorbeelde, net soos Jósafat voorbeelde gehad
het. So komons trek ons lyn, ruk onsself reg, enwandel soosmans
en vroue moet, en stel onsself voor.
51 Nou, dieman, natuurlik in sy kleredrag, hy’s nie ’n…is ’n…
hy is nie ’n heilige, of, nie ’n persoon soos ’n vrou se liggaam nie;
ons besef dit. Nou, dis die vroue. En die vroue is wonderlik.
52 Ek is al ’n vroue-hater genoem. Enigiemand sê dit is…is
nie…daar is—daar is iets verkeerd. Ek is nie. Maar ek—ek is lief
vir hulle, en ek wil hê hulle moet God se dogters wees, en moet
optree soosGod se dogters, net soos diemans. Onsmoet dit doen.
53 So ons sien daardie goed as ’n voorbeeld, en terwyl julle
kommitees hier is, terwyl julle konvensie aan die gang is, broers,
wat het met julle gebeur? Julle lees dieselfde Bybel; julle weet
die Bybel leer daardie dinge. So kom ons raak ernstig daaroor.
So kom ons wees óf vír God, óf téén God. Wanneer het God

die meeste geantwoord? Toe ons opgetree het soos Christene,
of nou? Wel, John Wesley se beweging sou opstaan en hierdie
Pinkstergeslag veroordeel, destyds in die ou heiligheidstyd.
54 Nou, julle weet dis so. John Wesley was meer fatsoenlik in
sy leer, en in die outydse kerk lank gelede, as wat ons Pinksters
al ooit was. Dis waar. Kyk wat hulle gedoen het; hulle het dinge
gedoen waarvan ons niks weet nie. Wel, God het hulle geëer en
hulle geseën, omdat hulle opreg voor God gewandel het. Dis reg.
En ons weet dis ’n voorbeeld.
55 Nou, maar toe hy afgekom en gemeenskap gehou het met
Agab, toe het hy in die probleme beland. Nou, Agab…En
wanneer jy die wêreld neem wat gemeenskap met jou wil hou,
onthou net, daar’s iewers ’n haas in die houthoop.
56 Wanneer jy daardie sigaretroker kêrel neem, wat jou in die
aand wil uitneem, jong dame, jou Pinkstermeisie, daardie klein
drinkertjie, en sy hare platgekam, glad genoeg om sy mond oop
te hou. Laat ek nou vir jou iets sê; daar’s iets aan die kom. En
hy sê: “Ek sal met jou trou, skat, as…En dan ek—sal ek by jou
kerk aansluit.” Hy lieg vir jou. As hy jou en die Here liefhet, sal
hy dit dáárom doen; hy hoef jou nie te neem nie. Dis reg. En julle
mans, julle jong seuns met een van hierdie gegrimeerde Isébels,
net dieselfde. Julle behoort dit nie te doen nie.
57 Skaam julle, die pastore wat dit nie in hulle kerk sê nie.
Ons is uitgeroepte, afgesonderde, ander mense, geheilig deur die
Here in Israel. Ja, meneer, ons ken die landmerke; hulle is net
hier neergeskryf, ’n duidelik prentjie daarvan. Maar ons is net
deurmekaar. Hierdie een kom in, sê: “Dit, dat alles, en dit, dat
alles.” Ons faal net, faal net daarmee. Sekerlik. Die Bybel het
gesê dat die duiwel dit sou doen in die laaste dae. En dis presies
wat hy doen.
58 Nou, toe het hy vir hom ’n groot ete gemaak en hom genooi.
Nou, hy het ’n motief gehad om dit te doen, hy het gesê…
omdat hy geweet het hy was ’n groot magtige man, en hy het
gesê: “Nou, kom ons sluit by mekaar aan, en kom ons kom net
almal bymekaar in een groot linie, en dan sal ons optrek na
Ramot-gilead. En—en dan, wanneer ons soontoe gaan, sal ons
die vyand verslaan, want hierdie sekere-sekere grond behoort in
elk geval aan ons. Ramot-gilead behoort aan ons. En dis eintlik
ons besitting, so help julle ons om te gaan en te neem wat aan
ons behoort.” Sien, gulsig.
59 En daar is waar Jósafat sy fout gemaak het. Toe egter, as
’n geestelike man, het hy gesê: “Ja, ek sal saam met jou gaan,
maar, laat ons eers die Here raadpleeg.” Daar’s ’n goeie ding: bid
oor alles.
60 En toe, het hy gesê: “Goed, ons sal dit net doen. Nou, ek het ’n
kweekskool hieronder; ek het sommige van die beste profete wat
daar is. O, hulle is tot op datum opgevoed. Hulle is die slimste

manne wat daar in die land is, want ek het daarvoor gesorg. Ek
het vir hulle gesorg. Ek ondersteun die kweekskool. En ek het van
die beste, so ek sal vir die uitverkorenes vra om te kom.”
61 So hy het gegaan en al die hooggeleerdes gekry en
hulle soontoe gebring. En hulle het almal bymekaar gekom;
vierhonderd van hulle. En hy het gesê: “Sal ons…?” Ek kan
die koning sien. En almal, wat net die pad volg wat die…wat
ook al die koning sê; wat ook al die biskop sê, doen hulle almal,
julle weet. Die algemene opsiener, julle weet, wat ook al hy sê,
doen hulle almal. Sien? Hand in sy jas, julle weet, en gesê: “Nou,
menere, sal ek optrek na Ramot-gilead, of sal ek bly?”
62 Een het gesê: “Jy weet wie daardie is, nie waar nie? Julle weet
waar ons kos vandaan kom; ons sal geëkskommuniseer word; ons
sal nie hierdie hê nie, en ons sal niks hê om ons te ondersteun nie.
Um-hum, nou julle beter versigtig wees.”

“Wat sê jy daarvan, pastoor?”
“Wel, ek sê julle; ek glo ons beter.”
“Ja, ek dink ook so.Wat van die superintendent, wat sê hy?”

63 “O, hy stuur net die woord aan; ons beter almal goed van
die koning praat.” O, goeiste. Ons beter sê: “O, hierdie is die
grootste denominasie wat daar is, en niks soos dit nie; niks
behalwe hierdie kan dit doen nie. Ons is die enigste wat die
beheer daaroor het.”

So hulle kom almal eendragtig uit, het gesê: “O, die Here sê:
‘Trek op; Hy is met u.’”

Agab het gesê: “Jy sien, sekerlik, ons gaan optrek.”
64 Maar julle weet, daar was iets omtrent ’n geestelike man,
wanneer dit is…maak nie saak hoeveel “ja” sê nie, as dit
teenstydig is met die Woord, glo daardie man dit nie. Jósafat het
gesê: “Wel, hoeveel het jy daarbuite?”
65 Gesê: “Vierhonderd. En hulle is almal kweekskool studente;
hulle is groot manne; en eendragtig het hulle vir ons die reg
gegee; o, ons moet net wen.”

En hy het gesê: “Maar—maar—maar—maar—maar het jy nie
nog één nie?”
66 “Wel, hoekom het jy nóg één nodig? Hier’s vierhonderd, die
beste; wat sal nog een enige verskil maak, as jy vierhonderd het
wat ‘Ja’ sê? Wel, hoekom vir nóg een vra?”

Hy het gesê: “Maar jyweet, het jy nie net nog één nie?”
67 Hy het gesê: “Ja, ek het ’n klein holy-roller hieronder, maar
hy…” Wel, hy’s ’n holy-roller; hy was ’n uitgeworpene, jy weet,
het hy gesê. Hy het gesê: “Ek het ene hieronder, maar ek haat
hom.” O, ja, sekerlik, moet, hy het die heeltyd op sy tone getrap.
Hy’s soort van rof; hom ’n bietjie verkeerd opgevryf. Hy het gesê:
“Ek sal jou sê voor hy kom, ek haat hom,” hy het gesê: “want hy

spreek altyd kwaad teen my.” Sekerlik, wat kon hy anders doen?
DieWoord het kwaad teen hom gespreek.
68 So hoe kan ek stilbly oor Christenvroue wat grimering dra?
Hoe bly ek stil oor die swakheid van die Christenkerk, wanneer
die Woord daarteen is? Sekerlik, dit is; die Woord is daarteen. Ek
gee nie omwat die pastoor sê nie; dieWoord sê so; kom ons bly by
die Woord. Vierhonderd het een toestemming gegee, dat dit reg
was om voort te gaan en dit te doen. “Ja, dis alles reg; ag, gaan
niks seermaak nie;moet homnie glo nie, hy’s—hy’s swaksinnig.”
69 Maar Miga het die waarheid gehad. Dis wat ons wil hê, is
die waarheid. Ongeag van waar dit seermaak, besny, of waar Dit
afsny, ons wil die waarheid hê. “Julle sal die waarheid ken, en die
waarheid sal julle vrymaak.” Amen. O, sekerlik.

O, hy het gesê: “Hulle…Kyk wie hulle het; hulle het daardie
groep van holy-roller daarbo nou. Luister nou na hom.”
70 Maar ek wil hê julle moet oplet, voor hy daar gekom het, het
hulle ’n kommitee gestuur omhom te ontmoet, en gesê: “Nou kyk,
al die teologiese kweekskoolmanne is daarbo, en hulle het almal
vir die koning gesê dat dit reg was vir hom om te gaan en te doen
wat hy wil doen. Nou, Miga, moet jy nie enigiets teenstrydig sê
met wat hulle sê nie. Nou, hy sal nou wil verenig. Jy wil dieselfde
ding sê wat hy sê.”

As dit volgens die Woord was, sou dit reg gewees het; maar
dit was teenstrydig met die Woord. Dis reg.
71 Soos ’n prediker hier, nie lank gelede nie, gesê het; hy het
gegaan…evangelis, na ’n kerk toe gegaan om ’n—’n diens te hou.
En ek hoop nie julle beskou hierdie as ’n grap nie, want dis geen
plek vir grappe nie; dit is absoluut vir my vertel as die waarheid.
En dit was veronderstel om in ’n goeie denominasionele kerk
te wees.

En die diakenraad het hom op ’n sekere plek op die trein
ontmoet, en opgeklim, en gesê: “Is jy die evangelis?”

Hy het gesê: “Ek is.” Hy het sy Bybel gelees, ’n paar notas
neergeskryf terwyl hy gestudeer en gebid het.

Hy het gesê: “Nou, ons is gestuur, as ’n kommitee van die kerk
af, om nou vir jou, ’n paar dinge van ons kerk te sê.”
72 Hy het gesê: “Goed, ek sal hulle graag wil hoor voor ek
daar kom, ek beter sal weet hoe om die kerk en die mense te
benader.” Hy het gesê: “Ek wil graag ’n seën wees vir julle terwyl
ek daar is.”
73 Gesê: “Goed, dis wat ons wil hê jy moet wees. Nou, ons wil
net vir jou sê, evangelis, dat, moenie enigiets oor perdewedrenne
sê nie,” gesê: “want die pastoor besit ’n resiesperd,” en hy het
gesê: “en hy wed die heeltyd op die wedrenne. En ons wil nie hê
jymoet ons pastoor se gevoelens seermaak nie, nee.”



VADER, DIE UUR HET GEKOM 13

74 En nou gesê: “Gewoonlik is daardie evangeliste daardie
vurige vuurvreters,” en gesê: “ons het beter gedagtes van jou as
dit, so, of, moenie enigiets sê…Gewoonlik skop hulle altyd teen
hierdie Bunkospeletjies in die kerk hier.” Gesê: “Nou, die Vroue
Hulpvereniging het altyd ’n Bunkospeletjie elke Woensdagaand,
na biduur, in die kelder. So maak seker dat jy niks daarteen sê
nie.” En hy het aangegaan oor ’n hele lys goed, wat hy nie kon
doen nie, nie oor kon praat nie.

Die evangelis het gesê: “Waaroor sal ek dan praat?”
En hy het gesê: “Jy kan praat oor die Jode, want ons het net

een van hulle in die kerk.”
75 Nou, daar is sulke evangelisasie soos daardie vandag in
Pinkster. Hulle is bang om die waarheid te praat. Reg. Ek gee
nie om of dit die pastoor seermaak of vir wie dit seermaak nie;
dis God se Ewige Woord. En ons is verantwoordelik daarvoor,
die verkondiging daarvan. Ons moet die waarheid praat; ek gee
nie om hoe seer dit maak nie.
76 Maar julle weet, hulle het met die verkeerde man gepraat toe
hulle so met Miga gepraat het. O, nee, hy was nie een van hierdie
toegeërs, met sy vlerke gestel om te kyk of hy ’n goeie offerande
kan kry, of nie. O, nee, nee, nee. Hywas ’nman vanGod.
77 Wel, ek kan my voorstel, die Skrif sê nie so nie, maar miskien
sou hulle dalk gesê het: “Nou, as jy dieselfde ding sou sê, wat
hierdie profete sê, van die kweekskool, jyweetwat?Hullemag vir
jou ’n graad van daardie kollege gee. Jyweet, hullemag absoluut,
na ’n tydjie, na jy leer om ’n bietjie beter taal te gebruik, jy weet
wat? Hulle mag jou dalk net een van hulle maak, as jy dieselfde
sê as wat hulle sê.” O, ja, hulle sal dit vandag ook nog doen.
Sekerlik, hulle sal.
78 Maar wat het hierdie holy-roller gesê? Hy het gesê: “Ek sal
net sê wat my God in my mond sit om te sê.” Amen. Daar’s die
soort man om te hê.
79 Geen wonder die Heilige Gees, onderin Jósafat se hart, het
gesê: “Daar’s nog een; hy sal vir jou die waarheid vertel; hy sal
vir jou die waarheid vertel. Nog net een, maar hy sal regtig eerlik
wees met jou,” nie.
80 So toe, kom Migatjie soontoe, nadat hy gebid en ’n visioen
gesien het. En Jósafat het, met al sy vierhonderd predikers
rondom hom, die Dr., Ph.D., en al die res van hulle, julle weet,
daarrond gesit, en die algemene superintendent, en die—die
biskop, en die…almal van hulle, julle weet, was daar oral
rond. O, groot gemeenskap, wat lamsnitte eet ensovoorts, ’n
wonderlike tyd het. En hulle was almal net reg aangetrek, hulle
krae omgedraai, en hulle lang klede wat afhang, julle weet, met
“heilige vader” op hulle geskryf, en alles wat hulle doen, julle
weet, welgeklee.



14 DIE GESPROKE WOORD

81 Maar julle weet, dit het net nie die man van God tevrede
gestel onderin sy hart nie. Hy het gedink daar was iets anders
as daardie. Ek ook; ek dink regtig so. Laat my dink aan Saul wat
vir Dawid sy kerkbaadjiewou aantrek; dit het net nie gewerk aan
’n man van God nie; dis al. Pas hom net nie reg nie, gesê: “Trek
hierdie ding uit hier, ek het dit nooit bewys nie.”
82 Nou, dis wat ons vandag nodig het, is om sommige van ons
kerkbaadjies uit te trek en die geregtigheid van Jesus Christus
aan te trek, ophou om yslike groot woorde te gebruik waar hulle
almal, gemeente, in elk geval, nieweetwaarvan ons praat nie. Dis
reg. Net gewone ou sassafras-prediking, is wat hulle sal red. Dis
die waarheid. Maak nie saak hoe plat of die aarde dit is nie, dis—
dis in elk geval die Woord; hulle verstaan dit so. Ons is nie ryk en
op datum met al hierdie yslike groot dinge nie; ons is outyds, of
ons behoort te wees. Nou, ons hoef nie te leer hoe om hoë taal te
gebruik en al hierdie groot woorde en dinge te doen nie, dit net
eenvoudig te sê.

Wat het toe gebeur? Wat ’n tyd. Die volgende ding wat ons
uitvind, dat hierdie groot klassiekewat daar gestaan het…
83 En laat ek net dit sê vir ’n oomblik. Weet julle waar klas
vandaan kom? Klas is van die duiwel. Nou, dis SO SPREEKDIE
HERE van die Bybel. Klas en swier kom van die duiwel af. Heel
aan die begin, toe Kain enAbel gekomhet om te aanbid, het Kain
voor die Here gekom met klas. Abel het gekom in geregtigheid,
deur openbaring.
84 Nou, kyk, toe Kain gekom het, het hy die vrugte van die
veld gebring, alles wat groei, die blomme en alles, en sy altaar
versier, en hy het God aanbid; ’n regte prentjie van die vleeslike
kerklidmaat vandag, en die vleeslik-gesinde pastoor, wat ’n kerk
wil hê wat hoër is as die res van hulle in die stad, en—en hulle
gerieflike sitplekke, en miljoen-dollar pyporrel. God gee nie
soveel [Broer Branham klap sy vingers—Red.] om daarvoor nie.
Reg, het niks…Julle bou al daardie groot plekke soos daardie en
plaas druk op julle mense totdat hulle net omtrent armlastiges is,
en al die res, met al julle goed om in die kerk te sit, en duisende
heidene wat op die sendingveld sterf sonder om een maal van
Christus te weet. Reg, dis ’n skande vir Christendom. Ja.
85 O, as julle net een keer kan sien, sal julle weet waarvan ek
praat. Bou ’n miljoen-dollar kerk, en twee-derdes van die wêreld
het nog nooit gehoor van Jesus Christus nie; wat ’n jammerte.
86 Nou, hou hom dop. Toe was dit klas, en Kain het gekom,
gesalf deur Satan, en ’n yslike groot klassieke ding gemaak.
Maar nou, Abel, toe hy gekom het, het hy nooit met klas gekom
nie, maar hy het gekom met openbaring. Die Bybel het gesê
in Hebreërs 3 dat: “Abel, deur geloof, ’n beter offer aan God
geoffer het as Kain.” En die enigste manier wat hy dit gedoen
het, was deur geloof en geloof waarin? Die Woord van God, want

dis die enigste ding waarin jy geloof kan hê. God het aan hom
geopenbaar dat dit die bloed was. En Kain het ’n pragtige offer
gehad, tog nie met bloed bedek nie. En Abel het nie ’n pragtige
offer gehad nie, maar dit wasmet bloed bedek, en dit was volgens
dieWoord. EnGod het dit herken, want dit was SyWoord.
87 En vandag, hou God nie die yslike groot kerk dop, hoe
gebou…sy grootste bouer, hoe goed die—die koor kan sing, of
al hierdie, die ander, of watter klas mense, of hulle welgeklee
is, of nie welgeklee nie, in jou kerk nie. Hy kyk nie na sulke goed
soos daardie nie, nee, nie in ’nmiljoenmyl, doenHy dit nie.
88 Hy soek na iemand wat sal kom volgens die weg van die
Bloed, openbaring. En Abel het, deur geloof, die Woord van God
gehoor, en God op SyWoord geneem; en deur geloof in die Woord
van God, het God hom ontvang. Dis die enigste manier wat God
ooit enigiemand sal ontvang, is deur God op Sy Woord te neem
met openbaring dat God SyWoord sal hou.
89 God het gesê die Heilige Gees is goed vir hierdie dag; dit
handel dit af vir my. As God die krag in die kerk geplaas het
om die siekes te genees en duiwels uit te dryf; en die profete
ensovoorts, hulle in die kerk geplaas het, en dit belowe het, dat
hulle tot aan die einde van die wêreld sou wees; is ek tevrede
daarmee. Gee nie om wat enige teoloog, of hoeveel hulle kan
maak soos ’n wurm in ’n suurlemoen, hiernatoe hardloop, hier
uitpeul, daar uitpeul nie; maak hoegenaamd geen verskil nie.
God het so gesê, en dit handel dit af. Kom ons bly by God; hê
geloof in Sy Woord.
90 Nou, God het vir Kain gesê, gesê: “As jy goed sal doen (Sien?),
maar as jy nie, lê sonde en loer voor die deur.” Sekerlik. Kain was
’n tipe van die vleeslike gelowige vandag, wat soontoe gaan en
dink: “Ek sal aansluit…Kyk, jy weet die grootste kerk wat daar
in Chicago is, is So-en-so en Dr. So-en-so. Ek sal soontoe gaan
en daarby gaan aansluit.”
91 Dan gaan lees jy in die Bybel en jy vind uit dat, niks van die
dinge wat Jesus gesê het, in die kerk aangaan nie: “Vir dié wat
geglo het, sal hierdie tekens volg,” dit nie volg nie. Jesus het gesê
hulle sal dié wat geglo het, volg, nie hulle sal miskien, hulle sal
dalk nie, hulle sal vir ’n sekere verloop van tyd nie. Hy het gesê:
“Vir dié wat geglo het, sal hierdie tekens volg.” En dit is belowe
tot aan die einde van die wêreld. Ek wil die bladsy en Skrif hê
waar Hy gesê het dat Hy dit van hulle af weggeneem het. Dan
sou Hy Sy Eie Woord weerspreek. Sien in watter gemors jy sal
beland? “Vir dié wat geglo het sal hierdie tekens volg.” Dit was
’n merk, ’n gedenkteken, ’n merk van ware gelowiges, dat Hy in
hulle midde was. Want Hy wys Homself en manifesteer Homself
deur hierdie tekens. Amen.
92 Nou, om te dink, ’n kerk wat daarop gebou is, wat die wêreld
laat insluip?Wel dit sou beslis die verontwaardigheid van ’n regte

egte dienskneg van God laat opkom. Sekerlik, dis verkeerd; kom
ons kry die ding daar uit. Kom weg van hierdie ou louwarm,
halfpad, gebedjie opsê in die oggend, gebedjie in die aand, en bed
toe gaan, en die volgende oggend opstaan. Geen wonder ons raak
wêrelds nie. Geen wonder die wêreld het in die kerk ingesluip
nie, want ons bly nie in gebed nie. Daar’s geen worsteling meer
nie; daar’s geen bly voor God meer nie; daar’s geen uitgrawe,
skoonmaak meer nie. Ons het ’n outydse herlewing nodig. Ons
trek net onsself: “Ons is die Gemeentes. Ons is die Pinksters. Ons
is die Eenheid. Ons is die Drie-eniges. Ons is dit, dat, of die ander.
Ons sal niks te doen hêmet daardie ander groep nie.”
93 Daar’s waar die Heilige Gees julle verlaat, net daar. Wanneer
jy dit in jou kop kry, broer, kan jy net sowel teruggaan na die
altaar, want dis die plek waar jy hoort. Dis reg. Amen. Dis hoe
wêreldsheid insluip. Kom ons vergeet daarvan. Kom ons rig ons
hartsbegeertes op Christus en kyk na Christus en Hom alleen,
amen, en hê gemeenskap met mekaar, terwyl die Bloed van Jesus
Christus ons reinig van alle sonde. As Hy sou kom om te merk,
vandag, elkeen van ons sonder ’n fout, vir wie souHymerk?
94 As jy dink die volgende man is verkeerd, onthou, die genade
van God is net so ’n werklikheid vir hom as wat dit vir jou is.
Ek sal dit haat dat Hy my vandag sal merk, of ek foutloos was of
nie. Ek vertrou nie daarop nie; ek vertrou op die genade van die
Here Jesus Christus om my deur te neem. Ek staan alleenlik uit
Sy genade. Ek bring niks in my arms nie. Ek het niks gedoen nie;
ek het niks gesê wat enigiets werd is nie.
95 Daar’s nie ’n ding wat ek gedoen het nie, Here, ek vertrou net
heeltemal op U, net U, en U alleen. Sekerlik, Here, en as ek Umet
’n opregte hart liefhet, sal ek U beslis liefhê, en wandel, en my
beste probeer om nie enigiets te doen om U seer te maak nie. En
as ek enigiets aan U doen wat verkeerd is, sal ek dit bely so gou
as wat ek dit doen.
96 Ek is lief vir my vrou, as ek enigiets verkeerd aan haar doen,
sal ek dit onmiddellik bely, as ek dit nie opsetlik gedoen het nie.
Of ek sou bely, en vir haar sê ek is jammer dat ek dit gedoen het,
so seker as wat ek dit teenoor my Here sou doen. En ek sou niks
doen om die arme dingetjie seer te maak, vir niks in die wêreld
nie. En ek sal God ook nie, ’n miljoen keer meer as my vrou, wil
seermaak nie. As jy Hom liefhet, sal jy Hom respekteer, sal jy
reg wandel.
97 Daar, let op, maar waar ons afgegaan het, is met ons teologie.
O, goeiste. “Jy weet, Dr. So-en-so, hy’s so ’n klassieke man. O,
weet jy hy praat in twee of drie verskillende tale? Hy doen al
hierdie, daardie, en die ander. Weet julle wat? Hy was eens op ’n
tyd die pastoor van hierdie groot Sekere-sekere kerk.” Nou, is dit
nie iets nie? “O, julle behoort te hoor hoe hy ‘Ah-men’ sê. Dis die
heel mooiste.”

98 Ek het ’n gedeelte in die koerant gelees nou die dag, omtrent
so lank, waar dit gesê het dat ’n sekere biskop van ’n sekere
kerk, die mooiste gebed gebid het tot die sekere denominasie,
wat ooit gebid is. Dis tot wie hy gebid het, die denominasie, nie
tot Christus nie. Dis reg; omtrent ’n halwe bladsy papier geneem
om sy gebed uit te skryf. Hy het dit tot die denominasie gebid, ’n
mooi gebed. O.
99 En dit kom in Pinkster ook in. “O, ja, ons maak die plek so
mooi, doen dinge so mooi, en lyk so mooi.” Sekerlik, ons raak net
soos die res van hulle. Tyd om jouself te skud; daar uit te kom.
Dis reg.
100 Wat van die Bloed? Moenie soos Kain se offer wees nie. Hou
die Bloed oor jou; ek gee nie om hoe lelik, en rou, en gebroke
taal, en alles dit is nie; behou die Bloed. Dis wat ons nodig het.
Bly onder die Bloed.
101 Ons let op, hierdie klassieke. Ja, God het hom ’n kans gegee.
Hy het gesê: “Nou, as jy sal goed doen, sal dit alles reg wees; jy
sal aanvaar word. Maar as jy nie goed doen nie, dan lê die sonde
en loer voor die deur. Nou, jy sien dat Ek hierdie—hierdie plan
hier aanvaar het, en Ek nie joune aanvaar het nie. Maar nou, as
jy goed sal doen, sal jy hiernatoe kom en hier gemeenskap hou.
‘Vir dié wat geglo het, sal hierdie tekens volg.’ En as jy sien Ek het
daardie doktrine aanvaar, My Bybel, EkMyWoord gehou het, Ek
Dit bevestig het onder die mense, nou as julle goed sal doen, kom
oor na hulle toe. Kom ons hou gemeenskapmetmekaar.”
102 Maar wat het Kain gedoen? Net presies wat hulle vandag
doen; hy het ’n manier gesoek waar hy hom buite orde kon plaas.
Dis reg. Broer, eendag, jy kan seker wees, as jy ’n regte ware
Christen is, sal jou vel te koop wees. Dis reg…Daarvan kan jy
seker wees. En net nou word jy gehaat onder al die mense om Sy
Naam’s ontwil, verag en verworpe. Sien?

En Hy het gesê: “Nou, as jy goed sal doen…” Maar hy het
nie goed gedoen nie; maar hy het sy broer doodgemaak.
103 Altyd klassieke; maar maak nie saak hoe klassiek al hierdie
predikers, en voor hierdie twee konings nie, tog, het Miga gesê:
“Ek het gesien gi-…in ’n visioen, God wat op Sy troon sit, en
die Hemelse leërskare wat aan Sy regter- en linkerhand staan.
En hulle het gesê: ‘Vir wie kan ons kry om af te gaan en Agab
te bedrieg, om hom daarbuite te kry om die Woord van God te
vervul?’”
104 As jy visioene wil sien, as jy reg wil wees, bly in die Woord.
God werk reg in die Woord; dis die plan. Sien? Nou, Miga…
Luister, hier’s ’n geheim: Miga het net gebly by wat die profeet
gesê het, die profeet Elía, want Agab het die kwaad gedoen, hy
het gesê: “Die honde sal jou bloed oplek…” En hoe… “…vir
die dood van die regverdige Nabot.”



18 DIE GESPROKE WOORD

105 En hoedat die Woord van God deur daardie profeet, wat God
se Woord was, na die profeet toe kom, en hulle reg daarby gebly
het. En Miga kon nie regs of links daarvan afwyk nie, want dit
was alreeds as die Woord van God bevestig. Reg. God se Woord
was by die profete in daardie dag. Hy het die wet gehad, maar
Hy het Sy Woord by die profete gehad. En Miga, as ’n profeet, ’n
ware profeet…
106 Nou, kyk, laat ek vir julle iets wys. O, ek sien dit. Kyk
hier; hierdie is vars. Daar was vierhonderd kweekskoolstudente
wat aanspraak gemaak het om die Woord te ken en Dit nie
gerespekteer het nie. Hulle het Dit probeer omseil vir swier.
Hulle het dit probeer omseil omdat dit die koning was, om
iemand op die rug te klop.
107 Maar hierdie klein “holy-roller,” soos ek hom ’n tydjie gelede
genoem het, hy het nie omgegee hoeveel op-die-rug-kloppery
aangegaan het nie, hy het by God se Woord gebly. En hy kon
niks profeteer, of toe preek, behalwe wat die Woord gesê het
nie. Amen. Glorie! Bly by die Woord, daar is dit, broer. God sal
daardie Woord elke keer ondersteun. Hy het nie omgegee wat die
kweekskole geleer het nie; hy het nie omgegee wat enige van die
res van hulle was nie, hy het geweet die Woord van God het ’n
vloek oor Agab uitgespreek, en niks anders kon die plek daarvan
inneem nie.
108 So daarom, omdat hy op die Woord was en in lyn met die
Woord was, was die Heilige Gees in lyn met hom, of, was hy in
lyn met die Heilige Gees en het ’n visoen gesien. Wel, glorie! Ek
voel baie goed, baie godsdienstig. Kom by die Woord, bly by die
Woord. En as daar ooit, ’n ware visioen kom, sal dit uit dieWoord
kom.Amen.Nooit vantevore daaraan gedink nie, dis ’n nuwe een.
Dank die Here. Bly by die Woord, broer.
109 Elía, of, Miga was by die Woord, want die Woord het daardie
ding vervloek. En hoe kon Miga enigiets anders sê as om by
die Woord te bly? So deur by die Woord te bly, het God hom
’n voortsetting van die Woord gewys. Halleluja! Daar het julle
dit. Ek hoop julle…sink in by julle soos by my. Maar, daar is
dit. God sal die voortsetting van die Woord wys. Gesê: “Sekerlik,
gaan voort as jy wil. Dis alles reg, gaan doen wat die predikers
vir jou sê om te doen, maar ek sien Israel verstrooi, soos skape
sonder ’n herder.” Gesê: “Ek het God in die Hemel gesien; ek
het die troon gesien, en die leërskare van die Hemel wat aan die
regter- en linkerhand staan. Gesê: ‘Vir wie kan ons kry om af
te gaan en Agab te bedrieg? Wie kan ons kry om hom hier uit te
bring om Elía se profesie te vervul?’”
110 Sien, Miga was reg op daardie Woord. Daardie Woord moes
vervul word. En ’n leuengees het opgekom, opgekom uit die hel,
daar opgekom en gesê: “Ek kan iets vir julle doen.” Gesê: “Weet
julle wat? Ek kan maklik in daardie kweekskool inkom, want

hulle het geen, nie veel bidure nie, geen worsteling nie. Daar’s
niks daarrond nie, geen Bloed nie, so ek kan net enige tyd inloop
wat ek wil. Um-hum, um-hum. Ek kan besit neem van daardie
ding, daardie hele denominasie. Ek kan die hele ding kry; hulle
glo nie eers in die Bloed nie. So ek—ek kan die hele ding inneem.”

God het gesê: “Dis reg, jy kan dit maar doen.”
111 Gesê: “Ek sal soontoe gaan en in daardie kêrels ingaan en
hulle ’n leuen laat profeteer, al daardie predikers. Elkeen van
hulle, al hulle groot teologie, ek sal net hulle oë verblind vir die
Woord. Dis al wat ek hoef te doen, is net om daardie Woord te
weerhou dat hulle dit nie sien nie.”

Julle weet, God doen dit baiekeer. Gesê: “Hulle het oë en kan
nie sien nie; ore en kan nie hoor nie.” Is dit reg? Sekerlik.
112 Gesê: “Ek sal hulle oë verblind, en hulle kan dit nie sien
nie. So ek sal net afgaan en hulle inspireer, en hulle sal ’n leuen
profeteer. Dan sal julle hom daar kry.”
113 En toe het een van hierdie predikers, o, het sy—het sy groot
aansien so geraak (Wat sou ek sê?), het dit so laag gedaal voor die
mense, dat hy nadergeloop het en hom in die gesig geslaan het.
Hy het gesê: “Waarheen het dieGees vanGod uitmy uitgegaan?”
114 Nou, hy het gedink hy het die Gees van God. Maar dit was
’n leuengees, want dit was teenstrydig met die Woord. Nou, as
mense sê: “Tekens enwonders sal nie volg nie,” is dit ’n leuengees;
dis teenstrydig met die Woord.
115 As: “Die Bybel sê,” mense vir jou sê: “die Heilige Gees nie
dieselfde is in hierdie dag as wat Dit in die ander dae was nie,”
is dit ’n leuengees wat in valse profete is. Hulle vertel vir jou ’n
leuen. As die gees gaan…net sê: “Totale bevryding van vroue, en
doen al hierdie ander dinge, en gaan uit, tree op soos die wêreld.”
Dis ’n leuengees. Dis nie in lyn met die Woord nie, bly in die
Woord. Reg. Bly net daar.
116 Nou, en julle weet wat die storie uitgekom het. Wat was dit?
Jare het verbygegaan. Maar die tyd het aangebreek vir daardie
Woord om vervul te word. Wanneer die seisoen aanbreek, kan jy
seker wees, die oes sal daar wees. Dis reg.
117 En broers, as daar ooit ’n tyd was…Vir die volgende paar
minute nou, wil ek met julle praat, met julle harte. As daar ooit
’n tyd was, dat die tyd aangebreek het vir die Woord om vervul
te word, is dit nou. Hierdie is die dag. Sade is geplant; dis tyd om
die skoffel te vat en hier uit te gaan, en begin om van daardie
onkruide en goed uit te skoffel wat ons laat groot word het:
saagdorings; en stinkkruide; en al die res wat groot geword het
onder die mense; twyfelaars; ongelowiges; louwarm; al die res.
Dis tyd vir ons om die skoffel te kry en dit uit te skoffel. En daar’s
niks beter as ’n tweesnydende Swaard van God om dit mee uit te
kap nie.

Die tyd het gekom, in die wêreld voor die sondvloed, vir God
om Sy Woord as die waarheid te wys vir die mense voor die
sondvloed. En Hy het Noag gerespekteer.
118 Die tyd het gekom in Babilon, waar hulle God uitgelag het.
Hulle het ’n bespotting gemaak van—van die Hebreeuse kinders.
Hulle het vir hulle gelag, vir hulle gesê hulle was “outyds,”
en alles. “Hulle behoort modern te wees.” Maar hulle het vas
gestaan. God respekteer daardie standvastigheid. En hulle het
vir hulle gelag, hulle in die tronk gegooi, alles aan hulle gedoen.
Maar uiteindelik, het die tyd gekom vir God om te spreek. En Hy
het Sy krag gewys. Hy was in staat om hulle uit die vuuroond te
verlos. Hy het Sy krag gewys toe die tyd gekom het.
119 ToeDaniël in die leeukuil gegooi is, het die tyd virGod gekom
om uit te beweeg en te spreek. En Hy het die mond van die leeu
toegemaak, deur ’n Engel in die kuil in te stuur byDaniël.
120 Jesus, net voor Gólgota…Die tyd het gekom wat die
proklamasie geteken moes word. Daar het ’n tyd gekom waar
Adam se ras aan die einde van die pad was; iets moes gedoen
word. Dit was op daardie tyd wat Sagaria, wat in die tempel
gestaan het, ’n Engel van God gesien het, wat hom gewaarsku
het en vir hom gesê het wat sou gebeur. Die tyd was op hande.
En hy was…het die Engel se Woord in twyfel getrek en was
stomgeslaan.
121 Die tyd het gekom toe Maria van die put af gekom het,
daardie dag, met ’n pot water op haar kop. Die tyd het gekom vir
die besoek van die Verlosser, en sy…dat ’n maagd sou swanger
word en ’n Seun sou baar. Die tyd was daar, ongeag van wat
die wêreld nie eers geglo het nie, dit was heeltemal teenstydig
met wat hulle geleer het. Maar die tyd het gekom, en wanneer
die tyd kom: “Gaan dit gebeur.” Amen. Die Engel Gabriël het
die maagd ontmoet en vir haar gesê sy sou deur die Heilige Gees
oorskadu word en sou ’n Seun voortbring, en Hy sou die Seun
van God wees. Nog nooit in die hele wêreld gebeur nie, maar die
tyd het gekom.
122 Wanneer elke Joodse vrou gewag en dopgehou het vir die tyd
hiervoor, gehoop het dat dit sy sou wees. Maar die tyd het gekom
toe God Sy keuse gemaak het. Godmaak ’n keuse.
123 Die tyd het gekom toe Johannes die Doper gebore is as ’n
voorloper om die Woord van God te vervul. Want hy was die stem
van een wat roep in die woestyn: in Jesaja 40, dat daar een sou
wees, ’n paar honderd jaar voor hy gekom het. Die tyd het gekom
vir Johannes om gebore te word. En toe die tyd gekom het, het
Johannes op die toneel verskyn. Amen.
124 Die tyd het gekom, na Jesus se dood, na Gólgota, het die tyd
daar gekom, dat Hy moes sterf vir die sondes van die wêreld. En
Hy het gesterf net volgens die Skrif. Natuurlik het almal wat dit

geglo het, in lyn gekom met die Woord, en die tyd het gekom dat
dit vervul moes word.
125 En Hy het gesterf tussen twee misdadigers. Hulle het
verbygegaan, hulle bene met hamers gebreek. En die Romein het
die hamer opgetel om Sy been te breek, maar die tyd het gekom
toe die Bybel vervul moes word, toe Dit gesê het: “Daar sal nie
’n been in Sy liggaam gebreek word nie”; en hy het dit laat sak.
Wat was dit? Die Engel van God het sy hand stilgehou. Die tyd
het gekom vir die Skrif om te vervul.
126 Hulle het Hom in die graf gesit. Hulle het ’n seël op die graf
gesit. Hulle het ’n klomp soldate daar gesit, ’n eeu, ’n honderd
man, gewapen, daar rondom, om seker te maak dat niks sou
gebeur nie. Vir drie dae het Hy daar gelê, deur Vrydag, Saterdag,
en Sondag. Maar op Sondagoggend, die eerste Pase, maak nie
saak hoeveel leërs daar was, hoe goed hulle versterk was nie, die
tyd het gekom vir die Woord van God om vervul te word. “Ek sal
nie My Gunsgenoot verderwing laat sien nie. Ek sal ook nie Sy
siel in die doderyk los nie.” Die tyd het gekom. Ek gee nie omwat
plaasvind nie, dit gaan in elk geval gebeur. Die tyd het gekom.
En ’n Engel het uit die Hemel gekom, en die manne het neergeval
soos dooie manne, en die graf het oopgegaan, en Christus het
uitgestap in oorwinning oor die dood, hel, en die graf. Die tyd
het gekom. Amen.
127 Daarna het Hy Sy dissipels opdrag gegee om in die hele
wêreld in te gaan, en die Evangelie aan elke skepsel te verkondig.
Hy het gesê: “Voor julle gaan, Ek gee nie omhoe hooggeleerd julle
is nie. Ek gee nie om hoeveel julle saammetMy gewandel het nie.
Voordat julle ’n getuie van My kan wees, moet julle daar oorkant
wag totdat julle toegerus is met krag uit die Hoogte.” Wat was
dit? Hy was in lyn met die Woord.

Joël het gesê: “In die laaste dae sal dit gebeur, dat EkMyGees
sal uitstort op alle vlees; julle seuns en dogters sal profeteer.”
128 Jesus het, voor dit, gesê: “Hierdie Evangelie sal gepreek word
aan al die uiteindes van die wêreld as ’n getuienis van My, en
moet by Jerusalem begin.” Lukas 24:49.
129 Let op, toe het hulle opgegaan in die kamer. Een van hulle sou
sê: “Wel, hoe lank moet ons hier wag?”

’n Ander een sê: “Ek reken ek sal uitgaan.”
Ek kan hom hoor sê: “Hy het nooit gesê hoe lank om te wag

nie, Hy het gesê: ‘Wag totdat julle toegerus is met krag.’”
“Hoe lank sal ons wag?”
“Dit is nie die vraag nie; dit is nie die opdrag nie, is wag

totdat julle toegerus is.”
“Hoe lank moet ek bid? Hoeveel dae moet ek nog wag? Moet

die herlewing nou uitbreek?”

130 Broer, wag totdat God Sy krag uitstort. Nie totdat ons ’n
nuwe biskop kies nie, nie tot ons ’n nuwe pastoor plaas nie, maar
wag totdat die Heilige Gees uit die Hemel kom, soos ’n geweldige
rukwind. Nie wag totdat ons kies wie die biskop van hierdie
groep gaan wees nie. Nie wag en kyk wie die opsigter van hierdie
groep gaan wees nie. Maar wag tot julle julleself georganiseer
het: nee, meneer. Nie wag totdat julle ’n nuwe distrikspresbiter
aangestel het nie: nee, meneer. Nie wag totdat julle genoeg
finansies het om ’n nuwe kerk te bou nie: nee, meneer. Maar wag
tot julle toegerus is met krag vanuit die Hoogte. Amen.
131 En, toe, toe daardie hele Pinkster getal vervul is, vyftig dae,
het die tyd gekom. Halleluja! Die tyd het gekom vir Joël se
profesie om vervul te word. Die tyd het gekom vir Jesus om
Sy Gees uit te stort. Die tyd het gekom vir die vervulling van
die Woord.
132 En daar was iemand wat in lyn was met die Woord om Dit te
vervul. Glorie! Broer! En meteens, vir hulle wat in lyn opgelyn
was met die Woord, gewag het op die Belofte: “Het daar ’n geluid
uit die Hemel gekom soos van ’n geweldige rukwind, en dit het
die hele huis gevul waar hulle gesit het.”
133 Jesaja het gesê: “Gebod moet op gebod wees; en reël op reël;
hier ’n bietjie, en daar ’n bietjie. Hou vas aan dit wat goed is.
Want met stamelende lippe en ander tale sal Ek met hierdie volk
spreek. En hierdie is die verkwikking.” Amen. Hierdie is die rus
wat van die Teenwoordigheid van die Here af sal kom.
134 Maak nie saak of hulle nooit gepraat het van Babilon af nie.
Maar dit was, tyd het gekom vir God om die nasies te verenig, en
die mens te verenig in eendragtigheid en eengesindheid, watter
taal of wat dit ook al was. Hy het in elke dialek onder die
hemele gespreek, een groep mense, almal Galileens. Die tyd het
gekom. Amen.
135 Broer, die tyd het gekom. Ons is in die laaste dae. Ons is in
die atoomeeu. Die tyd het gekom wat hulle ’n wapen het wat
hierdie wêreld uit sy wentelbaan kan skud, binne die bestek
van vyf minute, in die son in, en ’n totale vernietiging kan
veroorsaak. Hulle kon dit nie vantevore doen nie. Maar die tyd
het gekom. Amen.
136 Die tyd het gekomwaar daar ’n afvalligheid is. Die Bybel het
gesê: “As daar nie ’n afvalligheid kom nie, kan die man van sonde
nie homself openbaar nie.” Die Pinksterkerk lewe in die afvallige
tyd. Die tyd het gekom.
137 Die tyd het gekom vir die tekens om die gelowiges te volg.
Ons is aan die endtyd. Ons is in die laatreën. Ons is in die tyd
waar mense roekeloos, verwaand, meer liefhebbers van genot as
liefhebbers van God, verraaiers, kwaadsprekers, onversoenlik,
en sonder liefde sou wees vir hulle wat goed is, roekeloos,
verwaand. Die tyd het gekom waar hulle die doktrines van

duiwels onderrig, die Bybelleer verdraai na teorieë en teologieë
om groepemense te verlei om agter hulle aan te gaan.
138 Dis, tyd het gekom dat God Sy Kerk spoedig sal versamel
onder een groot banier, die Here Jesus Christus, en Sy krag onder
hulle sal uitstort. En groot tekens en wonders sal plaasvind; die
tyd het gekom.
139 Die tyd het gekom vir die Pinksterkerk om sy standpunt in
te neem. Die tyd het gekom om die kerk te besny en hierdie
dwaasheid te laat vaar. Die tyd het gekom om terug te gaan na
die ou landmerk toe. Die tyd het gekom vir die uitstorting. Die
tyd het gekom om die mense te versamel. Die tyd het gekom vir
Jesus om te kom. Die tyd sal spoedig hier wees om die belonings
uit te deel.
140 Broer, wees versigtig dat jou kroon nie op iemand anders se
kop gesit word nie. Die tyd het gekom. Ons is aan die endtyd.
As ons ooit enigiets gaan doen, broers, gaan ons dit nou doen.
Die tyd is op hande. Die tyd het gekom wanneer God elke
denominasie onder die son skud.
141 Ek het ’n artikel gelees waar ’n groot teoloog in die Baptiste
kerk na een van die byeenkomste toe gekom het, en hy het die
werking van die Heilige Gees gesien. Dit was in die The Voice Of
Healing. Broer Boze, sal dit weer herdruk.
142 Waar hy gesê het: “’n Baptiste skrifgeleerde ontmoet ’n
Pinkster profeet.” En hy het al sy literatuur weggegooi. Hy het
al sy teologie weggegooi, gekniel, en gesê: “God, as U dit vir
daardie man kan doen, doen dit vir my.” En sy kake het gesluit
van heerlikheid en hy het in drie verskillende tale gepraat, en na
die platvorm toe gegaan en gebid vir die siekes enGodwat tekens
en wonders doen. Amen. Glorie!
143 Die tyd het gekom dat die juwele…Die tyd het gekom vir
die prospekteerders om te gaan grawe. Die juwele kom uit elke
denominasie, wat gepoleer word, en gawes gegeeword, en in orde
geplaas word. Halleluja! Die tyd is hier.
144 Die tyd is net nou hier. Die doop van die Heilige Gees beweeg
weer deur die stad. Dis tyd vir sondaars om te bekeer. Dis tyd
vir afvalliges om reg te kom met God. Dis tyd vir ’n skoonmaak
in die kerk. Dis tyd vir tekens wat God gewys het. Almal het
gewag op hulle teken. Die tekens van Markus 16 word vervul, dit
word beslis.
145 Dawid het gewag vir ’n teken. Hy het gehoor; hy het gewag.
Hy het gewag om te begin. Toe, meteens, het hy die moerbeibosse
hoor ritsel. Hy het geweet God gaan voor hom uit. Broer, die tyd
het gekom wanneer die Pinkstermoerbeibosse weer geskud gaan
word deur die uitstorting van die Heilige Gees soos Dit geval
het op die Dag van Pinkster, daardie geweldige rukwind wat uit
die Hemel gekom het. Die tyd het gekom, as hulle ooit gaan. Dis

tyd. [Boodskap in tale en uitleg word gegee—Red.] Amen. Amen.
Amen. Amen. “Laat dit so wees,” spreek die Here. Amen.
146 Nou, wanneer jy die Woord hoor, die Gees hoor, die tale, die
uitleg, reguit in lyn met die Woord, hoeveel sal plegtig in julle
hart sê: “Ek weet ek was verkeerd, en vanaf, deur God se genade,
van vandag af, staan ek vir wat reg is en Christus”? Sal jy op jou
voete staan? Sal jy opstaan? Deur dit, te sê: “Ek staan nou vir
Jesus, ongeag. Ek staan nou, plegtig.”

My hoop’s gebou op niks minder
As Jesus’ Bloed en geregtigheid;
As alles om my siel meegee,
Is Hy heel my hoop en vastigheid.
Op Christus die vaste Rots, staan ek;
Alle ander grond is net dryfsand,
Alle ander grond is net dryfsand.

[Profesie word gegee—Red.]
Amen. Wat? Kom uit hulle uit; sonder julle af, bly in lyn met

dieWoord. God is met ons. Godwys Sy hand in genade.
147 Vriende, ek dink, wat ons moet doen, is om plegtig, outyds
te ween voor God, en te sê: “God, ek bely al my boosheid; en
vergewemy nou en helpmy om ’nware Christen te wees.”
148 Laat ons nie op—nie op enige ander manier, behalwe ’n
gebroke hart oor ons boosheid, terwyl God miskien vir die laaste
keer vir ’n lang tyd in ons midde is, as Hy nou in ons midde is, om
ons hierdie tyd van belydenis te gee, laat ons bely met ons hele
hart, en God die eer gee, en ’n nuwe houvas kry vandag en Hom
dien en uitkom. Julle vroue, reinig julleself. Julle mans, wees
Christene. Julle predikers, gaan na julle preekstoele en preek.
God is met ons.
149 As daar ooit ’n tyd was…Toe ek in Swede was, of, Finland,
het hulle ploeë getrek en die grond gekrap om die saad in te kry.
As hulle dit nie gedoen het nie, sou die sneeu spoedig kom; hulle
sou die volgende jaar gesterf het van die honger.
150 Broer, suster, die saad word gesaai op die gekrapte grond,
deur dieHeiligeGees. Kom, laat onsDit nou laat vestig, en groei.

Jesus van Násaret, o…[Boodskap in tale en uitleg
gegee—Red.]
151 Amen. Daardie drie boodskappe gehoor? Die Bybel het gesê:
“Daar sou drie boodskappe op ’n slag wees.” Hier was dit, en die
laaste een het gegaan aan die predikers (Sien?), die ander twee
aan die lekedom, hierdie een aan die predikers. Broers, God is in
onsmidde; God is in onsmidde. Hy is beslis. Komons prysHom.
152 O Jesus, Seun vanGod, dierbare Lam, laat dit vandag bekend
gemaakword, Here, laat dit bekend gemaakword, OGod, besoek
Chicago soos nog nooit tevore nie. Strek uit U hand van U heilige

Seun, Jesus, om die siekes en beproefdes te genees. Maak tekens
en wonders, Here, maak paaie dat die mense daarin kan wandel.
Seën hulle, Here. “Bring ere julle almal, want Sy Bloed was al
ons sonde weg.”
153 Hoe onsU dank, Here. Hoe ons ons sonde bely. Hoe ons opkyk
na U, die Lam van God, en in U glo, dat U die Lam is, die Heilige,
die Enigste, die ware en lewendeGod. Ons bring U lof en eer, en—
en bely, en vra U, Here, om ons te vergewe. En om ons te help, O
God, om voorbeelde te wees, nie net grense te trek nie, net in
geregtigheid, en om die Woord tydig, en ontydig, te preek, soos
wat U vir ons gesê het om te doen.
154 Seën hierdie mense, Here. Vergewe elke sonde. Neem al ons
ongeregtigheid weg, en verwyder elke vlek van ons; was ons in U
Bloed. En mag die Lam van God, o, elkeen van ons skape maak,
vandag; skeer ons, Here, van al ons aardse voorregte van hierdie
dinge van die wêreld. Neem al die dinge weg van ons, en laat
die Duif van God net nou op elke hart sit, dat hierdie een van
die grootste tye sal wees wat Chicago ooit gehad het. Dit is, in
hierdie vertrek, vanmiddag, as gevolg van die koms van die Here
Jesus Christus in Sy krag.
155 O Christus, ontvang hierdie mense, ek bid vir hulle. En
hierdie predikers, enmyself, soos ons hier staan, Here, as getuies,
en in die wete dat U in ons midde is, en in die wete dat ons in
U Teenwoordigheid moet staan, eendag, om rekenskap te gee
vir ons woorde, selfs vir ons gedagtes. En ons bid, Vader, dat
U ons sal was en ons sal reinig van alle sonde. En ons suiwer
van hart en suiwer van gedagte sal maak, en met een motief: om
siele gebore te sien word vir die Here Jesus Christus. Maak ons
sending-gesind.
156 O God, mag ons in die strate ingaan. O, waar is die stem in
die strate? Geen straatdienste meer nie. Niks meer nie. En die
wêreld het een stink plek geword, Here, o, omdat ons laat gaan
het. Vergewe ons, Here. Mag ons uitroep soos die profete van
ouds. O, help ons, dierbare God. Ons bid dat U ons belydenis
sal aanvaar, en ons sal was, en ons sal reinig, en ons die gawes
van die Gees sal gee. En beweeg vandag opnuut in ons, O Here,
en van hierdie dag af aan. Ek bied hierdie gebed aan vir U vir die
mense en vir myself, in Jesus Christus’ Naam.
157 Wat het gebeur?Wat is hierdie? Vra jouself daardie vraag. Dis
dieselfde Heilige Gees Wat die verborgenheid van elke hart ken.
Kom ons skud hande met mekaar en sê: “As ek jou seergemaak
het, of jou enigiets aangedoen het, God vergewemy.”
158 Hierdie is aan julle, vir my…vanmy aan julle: As ek enigiets
teen enigiemand gedoen het, God vergewe my. As ek nagelaat of
toegegee het, God vergewemy. Ek wil die dienskneg van die Here
wees. Ek wil almal liefhê. En bo alles, wil ek die Here liefhê,
sodat ek kan staan as ’n p-…tussen die lewende en die dooie,

om te preek vir Hom. Ek het Hom lief. Ek verwag nou dat iets
groots gaan gebeur, na hierdie groot besoek. Ek glo dit met my
hele hart.

Ek sal Hom prys,
Die Lam geslag vir sondaars prys;
Bring Hom ere julle almal,
Want Sy Bloed was al ons sonde weg. (O,
goeiste.)

Ek sal Hom prys, ek sal Hom prys,
Die Lam geslag vir sondaars prys;
Bring Hom ere julle almal,
Want Sy Bloed was al ons sonde weg.
Ek sal Hom prys, ek sal Hom prys,
Die Lam geslag vir sondaars prys;
Bring Hom ere julle almal,
Want Sy Bloed was al ons sonde weg.

159 Terwyl ons ons hoofde buig in nederige aanbidding, terwyl
Broer Mattsson, jy ons sal verdaag in ’n woord van gebed as jy
sal, of die woorde wat jy graag wil sê, terwyl ek gereedmaak vir
vanaand. 

